
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

(৯)



গলদেশ ধারণ করিয়া বলিতে লাগিলেন, মাত! আপনি কিঞ্চিৎ আহার করুন, এই কথা বারম্বার বলাতে মাতা কহিলেন, বাছা! আমার আহারের জন্য কেন উদ্বিগ্ন হই তেছ, যে অবধি নৃশংস দাসব্যবসায়ির হস্ত হইতে ত্রাণ না পাও তদবধি আমি জল গ্রহণ করিব না। যাহাহউক এক্ষণে চল দ্রুত গতি হইয়া নদীতীরে গমন করি, এই বলিয়া রাজবর্ত্ম দিয়া অতিমাত্র বেগে নদ্যাভিমুখে গমন করিলেন।




হারিকে ধৃত করিতে বণিকের যাত্রা।

 ইদানীং ঐ ধনাঢ্য ব্যক্তির বাটীতে যাহা ঘাটয়া ছিল তাহা বর্ণনে প্রবৃত্ত হইলাম, প্রাতঃকালে দাস ক্রেত, শয্যা হইতে গাত্রোত্থান করিয়া ক্রীত বালককে আপন ভবনে লইয়া যাইবার উদ্যোগে আছেন, এমত সময়ে দেখিলেন, যে ইলাইজা আপন তনয় হারিকে লইয়া বাটী হইতে পলায়ন করিয়াছে তজ্জন্য রোষ পরবশ হওত অরুণ লোচনে বাটীর কর্ত্তাকে বলিলেন, আপনি ত্বরায় করিয়া হারিকে আনাইয়া দিউন, তাহাতে তিনি সাম এবং আনডি নামক কাফ্রিদাস দ্বয়কে ডাকিয়া আদেশ করিলেন, যে তোমরা ত্বরায় দুইটি দ্রুতবেগি অশ্ব লইয়া ইলাইজার অনুগামী হও, এবং হারিকে ধৃত করিয়া এই বণিককে প্রদান কর। প্রভুর এরূপ আজ্ঞায় অগত্যা সম্মত হইয়া অশ্বালয়ে গমন

		 এই পাতা শেষ সম্পাদিত হয়েছে ০৭:১৬টার সময়, ২৬ জুন ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

